
9.	 Jizzax politexnika instituti

Annotatsiya. Mazkur maqolada rivojlangan davlatlarda eksport salohiyatidan samarali foydalanishning institutsional 
va tarkibiy omillari empirik jihatdan tahlil qilinadi. Tadqiqot doirasida eksport faoliyatini tartibga soluvchi institutsional 
mexanizmlar, davlat qo‘llab-quvvatlash tizimi, normativ-huquqiy baza va eksport infratuzilmasining roli o‘rganiladi. 
Tadqiqot natijalari rivojlangan davlatlar tajribasini hisobga olgan holda milliy eksport siyosatini takomillashtirish, eksport 
samaradorligini oshirish va raqobatbardoshlikni kuchaytirishga qaratilgan amaliy tavsiyalarni shakllantirishga xizmat 
qiladi.

Kalit so‘zlar: eksport salohiyati, rivojlangan davlatlar, institutsional omillar, tarkibiy omillar, eksport samaradorligi, empirik 
tahlil, diversifikatsiya, raqobatbardoshlik.
Abstract. This article provides an empirical analysis of the institutional and structural factors of effective export potential 
utilization in developed countries. The study examines institutional mechanisms regulating export activities, the system 
of state support, the regulatory framework, and the role of export infrastructure. The research findings contribute to 
the formulation of practical recommendations for improving national export policy, enhancing export efficiency, and 
strengthening competitiveness, taking into account the experience of developed countries.

Keywords: export potential, developed countries, institutional factors, structural factors, export efficiency, empirical 
analysis, diversification, competitiveness.
Аннотация. В статье проводится эмпирический анализ институциональных и структурных факторов 
эффективного использования экспортного потенциала в развитых странах. В рамках исследования изучаются 
институциональные механизмы регулирования экспортной деятельности, система государственной поддержки, 
нормативно-правовая база, а также роль экспортной инфраструктуры. Результаты исследования способствуют 
формированию практических рекомендаций по совершенствованию национальной экспортной политики, 
повышению эффективности экспорта и усилению конкурентоспособности с учётом опыта развитых стран.

Ключевые слова: экспортный потенциал, развитые страны, институциональные факторы, структурные факторы, 
эффективность экспорта, эмпирический анализ, диверсификация, конкурентоспособность.

K I R I S H
Bugungi kunda olib borilayotgan ilmiy tadqiqotlarning muhim va dolzarb yo‘nalishlaridan biri mahalliy 

korxonalarning eksport salohiyatini rivojlantirish masalalariga qaratilmoqda. Mavjud tahlillar shuni ko‘rsatadiki, 
korxonalarda eksport salohiyatidan foydalanish imkoniyatlari hali to‘liq ishga solinmagan bo‘lib, bu holat eksport 
faoliyatini yanada takomillashtirish uchun sezilarli rivojlanish zaxiralari mavjudligini anglatadi. Shu nuqtai nazardan, 
mahalliy eksportda kuzatilayotgan ayrim tendensiyalar eksport tarkibini sifat jihatidan yangilash va diversifikatsiya 
qilish zaruratini ko‘rsatadi.

Xususan, xomashyo yo‘nalishidagi eksportning imkoniyatlari bosqichma-bosqich kengayish chegarasiga 
yetib borayotgani, eksport tarkibida mashinasozlik va xomashyo mahsulotlari ulushi o‘rtasidagi nomutanosiblikning 
kuchayishi qayta ishlash va yuqori qo‘shilgan qiymatga ega mahsulotlar ishlab chiqarishni jadallashtirish zaruratini 

yuzaga keltirmoqda. Shu bilan birga, mashinasozlik korxonalarida mavjud eksport salohiyatini yanada samarali 
safarbar etish imkoniyatlari mavjud bo‘lib, bu yo‘nalishda institutsional va tashkiliy mexanizmlarni kuchaytirish 
muhim ahamiyat kasb etadi. Jahon savdo tashkiloti talablariga mos eksportga yo‘naltirilgan sanoat rivojini 
rag‘batlantirish esa zamonaviy sanoat siyosatini izchil amalga oshirish orqali yuqori natijalarga erishish imkonini 
beradi.

Korxonada ishlab chiqarishni samarali tashkil etish ishlab chiqarish jarayonlarining uzluksizligini ta’minlab, 
uning tashkiliy barqarorligini mustahkamlaydi. Moliyaviy salohiyat korxonaning joriy va istiqboldagi moliyaviy-
xo‘jalik faoliyatini amalga oshirish uchun zarur bo‘lgan moliyaviy resurslar bilan ta’minlaydi. Resurs salohiyati 
esa korxonaning mahsulot ishlab chiqarish va realizatsiya qilish bo‘yicha xo‘jalik faoliyatining moddiy va tashkiliy 
asosini tashkil etadi [1]. Ushbu salohiyat turlarining uyg‘un rivoji korxonaning eksport imkoniyatlarini kengaytirish 
va uning tashqi bozorlardagi raqobatbardoshligini oshirishga xizmat qiladi.

M A V Z U G A  O I D  A D A B I Y O T L A R N I N G  S H A R H I
Mualliflar yog‘och sanoat kompleksi eksport salohiyatining o‘ziga xos jihatlarini yoritib, ushbu tarmoqda 

eksport imkoniyatlarini belgilovchi asosiy omillarga alohida e’tibor qaratadilar. Xususan, eksport salohiyatiga 
ta’sir etuvchi muhim omillardan biri yog‘och sanoati mahsulotlarining ekologik toza savdosi hisoblanadi. Mazkur 
yo‘nalish bugungi kunda tobora ommalashib borib, davlatlar o‘rtasidagi savdo munosabatlariga sezilarli ta’sir 
ko‘rsatmoqda.

G. Tyan, V. Yu, T.T.X.Vu va G.-Yu. Ma fikriga ko‘ra, “DSP, organolit, gazeta qog‘ozi, karton va o‘ram qog‘ozi 
savdosi o‘rtacha darajadagi rentabellikka ega. O‘rta zichlikdagi yog‘och tolali plitalar va fanera ishlab chiqaruvchi 
korxonalar ekologik samaradorlikni oshirish va ishlab chiqarish quvvatlarini modernizatsiya qilish orqali o‘z 
raqobatbardoshligini kuchaytirish imkoniyatiga ega” [2]. Ushbu yondashuv yog‘och sanoati korxonalarida 
texnologik yangilanish va ekologik standartlarga moslashuv eksport salohiyatini yanada rivojlantirish uchun 
muhim zamin yaratishini ko‘rsatadi.

Yog‘och sanoati mahsulotlarini eksport qilish jarayonida raqamli texnologiyalar va dasturiy yechimlarni joriy 
etish alohida ahamiyat kasb etadi. Masalan, Indoneziyada yog‘och mahsulotlarining qonuniy kelib chiqishini 
tasdiqlovchi tekshiruv dasturlarining joriy etilishi o‘rmon xo‘jaligini boshqarish tizimini takomillashtirishga, 
shaffoflikni oshirishga va xalqaro bozorlarda ishonchni mustahkamlashga xizmat qilmoqda.

Shuningdek, qator davlatlar, jumladan Xitoy, yog‘och sanoati mahsulotlarini eksport qilish jarayonida 
yuzaga kelgan muammolarni rivojlanish imkoniyatlariga aylantirishga muvaffaq bo‘lgan. Xususan, xarajatlarning 
oshishi, xalqaro talabning qisqarishi, texnologik tafovut va savdo to‘siqlarining kuchayishi sharoitida korxonalar 
faoliyatini takomillashtirish bo‘yicha muhim innovatsion qarorlar qabul qilindi. Natijada ishlab chiqaruvchilar 
original uskuna ishlab chiqaruvchilardan (OEM) original dizayn ishlab chiqaruvchilarga (ODM), keyinchalik esa 
original brend ishlab chiqaruvchilarga (OBM) o‘tish orqali qo‘shimcha qiymat yaratish va eksport salohiyatini 
kengaytirish imkoniyatiga ega bo‘ldilar [3].

Doktor Bi Vanamning ta’kidlashicha, “ekologik nuqtai nazardan yog‘och mahsulotlari metall, plastmassa 
va sement asosidagi alternativ materiallarga nisbatan ustunlikka ega, chunki ular qayta ishlanishi mumkin, 
energiya tejamkor hisoblanadi va issiqxona gazlari chiqindilarini kamaytiradi. Shu bois ko‘plab mamlakatlarda 
o‘rmon siyosati, qonunchilik hamda milliy o‘rmon xo‘jaligi dasturlari barqaror o‘rmondan foydalanishni 
rag‘batlantirish, biologik xilma-xillikni saqlash va noqonuniy yog‘och kesimini cheklashga qaratilgan holda 
takomillashtirilmoqda” [4].

Mahsulotning raqobatbardoshligi eksport salohiyatining muhim sharti hisoblanadi. P.M. Moziyass 
ta’kidlaganidek, ichki iqtisodiy jarayonlar tashqi iqtisodiy muhitdagi o‘zgarishlar bilan uyg‘unlashgan holda 
eksport faoliyatiga sezilarli ta’sir ko‘rsatadi. Xususan, jahon tovar bozorlaridagi talabning pasayishi yoki 
rivojlangan mamlakatlarda pul-kredit siyosatining o‘zgarishi xalqaro kapital harakatlarining beqarorligini 
kuchaytirishi mumkin [5]. Shu bilan birga, ushbu omillarni hisobga olgan holda moslashuvchan strategiyalarni 
qo‘llash korxonalarga eksport faoliyatining barqarorligini ta’minlash imkonini beradi.

Shunday qilib, korxona darajasidagi eksport salohiyati iqtisodiy subyektning rivojlanish strategiyasini 
uning mahsulotlariga xorijiy bozorlarda mavjud va istiqboldagi talabni hisobga olgan holda belgilash imkonini 
beruvchi muhim iqtisodiy kategoriya sifatida namoyon bo‘ladi.

T A D Q I Q O T  M E T O D O L O G I YA S I
Tadqiqot natijalariga ko‘ra, salohiyat tizimning muhim xususiyati bo‘lib, u mavjud resurslar va ishlab 

chiqarish vositalari jamlanmasini, shuningdek, subyektning mahsulot, ish yoki xizmatlarni shakllantirish, ishlab 
chiqarish va rivojlantirishga yo‘naltirilgan imkoniyatlarini o‘z ichiga oladi. Salohiyat subyektning ichki va tashqi 
muhitidagi o‘zgarishlarga moslashish orqali namoyon bo‘ladigan potensial imkoniyatlarni ham qamrab oladi 
hamda ma’lum maqsadlarga erishish jarayonida faol foydalaniladi.

Salohiyatning shakllanishi va rivojlanishi vaqt bilan cheklanmagan bo‘lib, u kadrlar, investitsiyalar, 
institutsional, marketing, moliyaviy va boshqa resurslar majmuasini o‘zida mujassamlashtiradi. Muhimi, 
salohiyat nafaqat moddiy resurslarni, balki nomoddiy omillarni – bilimlar, ko‘nikmalar, tajriba, innovatsion 
g‘oyalar va tashkiliy imkoniyatlarni ham qamrab oladi. Ushbu omillar keyinchalik mahsulot, tovar yoki xizmat 
shaklida iqtisodiy natijaga aylanadi.

Eksport esa tashqi savdo faoliyatining muhim yo‘nalishi bo‘lib, u orqali davlat hududidan tashqarida xorijiy 
hamkorlarga tovarlar sotiladi, ishlar bajariladi va xizmatlar ko‘rsatiladi [6]. Shu nuqtai nazardan, salohiyat xo‘jalik 
faoliyatining resurslar bilan ta’minlanganlik darajasini ifodalasa, eksport ushbu salohiyatni amalda ro‘yobga 
chiqarish yo‘nalishlaridan biri hisoblanadi. Turli salohiyat turlarining uyg‘unlashuvi natijasida “eksport salohiyati” 
tushunchasi shakllanib, u yakuniy mahsulot samaradorligi va uning xalqaro bozorlardagi raqobatbardoshligini 
tavsiflaydi.

Eksport salohiyati xalqaro savdoning rivojlanish sur’atlarini belgilovchi muhim omil bo‘lib, davlat 
iqtisodiyotining barqaror rivojlanishiga xizmat qiladi. U mamlakatning ichki va tashqi salohiyatlarini turli 
yo‘nalishlarda shakllantirishga, shuningdek, uzoq muddatli istiqbolda rivojlanish strategiyasini amalga oshirishga 
zamin yaratadi. Bu jarayon davlatlar o‘rtasidagi eksport aloqalarini mustahkamlash va takomillashtirishning 
ustuvor yo‘nalishlarini aniqlash orqali amalga oshiriladi.

Jahon tajribasi shuni ko‘rsatadiki, iqtisodiy islohotlar eksport salohiyatini oshirish uchun qulay institutsional 
va iqtisodiy shart-sharoitlar yaratishga qaratiladi. Ushbu masalani hal etish iqtisodiy islohotlarning umumiy 
va oraliq maqsadlariga erishishda muhim ahamiyat kasb etadi. Hozirgi bosqichda nisbiy afzalliklar nafaqat 
an’anaviy ishlab chiqarish omillariga (yer, mehnat, kapital), balki innovatsiyalar, texnologiyalar va inson 
kapitaliga tayangan holda shakllanmoqda.

AQSh tajribasi shuni ko‘rsatadiki, og‘ir sanoat tarmoqlarining, jumladan elektroenergetika, mashinasozlik va 
kimyo sanoatining yuqori darajada rivojlanganligi mamlakatni jahon eksporti yetakchilaridan biriga aylantirgan 
[7]. Eksport faoliyatining rivojlanish sur’atlari milliy iqtisodiyotning inqirozdan chiqish samaradorligini aks 
ettiruvchi muhim ko‘rsatkich hisoblanadi. Shu bois AQShda eksportni qo‘llab-quvvatlash iqtisodiy siyosatning 
ustuvor yo‘nalishlaridan biri sifatida qaraladi [8].

AQShda eksportni qo‘llab-quvvatlashning asosiy mexanizmlaridan biri eksport kreditlari tizimi bo‘lib, u 
eksportchilarni moliyaviy resurslar bilan ta’minlash orqali ularning tashqi bozorlardagi faolligini oshiradi [9]. 
Shuningdek, Amerika eksport tashabbusi doirasida davlat tomonidan tartibga solish tizimlarini takomillashtirish, 
moliyaviy qo‘llab-quvvatlashni kengaytirish, eksportchilarga siyosiy va institutsional yordam ko‘rsatish kabi 
yo‘nalishlar amalga oshirilmoqda [10].

Rossiya tajribasida eksport salohiyati korxonaning ichki va tashqi iqtisodiy faoliyati o‘rtasidagi uyg‘unlik 
asosida shakllanadi. Bu yondashuv korxonaning ichki imkoniyatlarini doimiy takomillashtirish va tashqi 
bozorlarda raqobatbardoshligini oshirishga xizmat qiladi [11]. Mamlakatda eksport salohiyatiga resursga 
asoslangan, funksional, raqobatga yo‘naltirilgan, daromadga yo‘naltirilgan va rivojlanishga yo‘naltirilgan 
yondashuvlar keng qo‘llaniladi.

Yaponiya tajribasida eksportni qo‘llab-quvvatlash innovatsion rivojlanish bilan uzviy bog‘langan. Mamlakat 
iqtisodiyot, savdo va sanoat vazirligi eksport faoliyatini muvofiqlashtiruvchi markaziy organ sifatida faoliyat 
yuritadi. Ilmiy-tadqiqot natijalarini tijoratlashtirish, yuqori texnologiyalarni joriy etish va intellektual mulkni 
himoya qilish eksport salohiyatini oshirishning asosiy yo‘nalishlari hisoblanadi [13].

Hindiston tajribasi esa samarali sanoat siyosati va savdoni liberallashtirish orqali qisqa muddatda 
yuqori eksport natijalariga erishish mumkinligini ko‘rsatadi. Axborot texnologiyalari, farmasevtika va yuqori 
texnologiyali mahsulotlar eksporti mamlakat eksport salohiyatining tayanch yo‘nalishlariga aylandi. Maxsus 
iqtisodiy zonalar va investitsiyalarni rag‘batlantirish mexanizmlari eksportga yo‘naltirilgan tadbirkorlikni jadal 
rivojlantirishga xizmat qilmoqda.

Umuman olganda, ilg‘or xorijiy tajribalar eksport salohiyatini rivojlantirishda davlatning faol institutsional roli, 
innovatsiyalarni qo‘llab-quvvatlash, inson kapitaliga investitsiya kiritish va tashqi bozorlarga moslashuvchan 
strategiyalarni amalga oshirish muhim ahamiyatga ega ekanini ko‘rsatadi.

T A H L I L  V A  N A T I J A L A R
Mamlakatda eksport ehtiyojlarini qondirish maqsadida ichki xaridlarni aktsiz to‘lovlaridan ozod etgan holda 

ustuvor amalga oshirish mexanizmi joriy etilgan. Bu yondashuv eksportga yo‘naltirilgan ishlab chiqarishni 
rag‘batlantirish, tannarxni pasaytirish va tashqi bozorlardagi raqobatbardoshlikni oshirishga xizmat qiladi.

Kichik biznesning eksport salohiyatini rivojlantirish mamlakat iqtisodiy siyosatining eng muhim strategik 
vazifalaridan biri hisoblanadi. Shu munosabat bilan mazkur sektor tomonidan ishlab chiqarilayotgan mahsulot 
va xizmatlar eksport jarayonlarida faol ishtirok etib, milliy va xalqaro ko‘rgazmalarning tashkilotchisi hamda 
ishtirokchisi sifatida muhim rol o‘ynamoqda. Ko‘rgazmalar doirasida tovarlar va xizmatlarni sotishning tijorat 

imkoniyatlarini aniqlashga qaratilgan marketing tadqiqotlari olib boriladi, texnologiyalar transferti, sanoat 
kooperatsiyasi va korxonalararo hamkorlik masalalari muhokama qilinadi.

Eksportni qo‘llab-quvvatlash va rivojlantirish bo‘yicha asosiy yo‘nalishlar quyidagilardan iborat:
•	 tovarlar va xizmatlar eksportini rivojlantirish, texnik loyihalar hamda tayyor sanoat obyektlarini eksport 

qilish va ishga tushirish;
•	 axborot texnologiyalari va dasturiy ta’minotni ishlab chiqish va eksport qilish, xalqaro tanlovlarda 

ishtirok etish;
•	 xalqaro tovarlar va uskunalar eksporti hajmini yiliga 3 mlrd AQSh dollarigacha yetkazish;
•	 hisob-kitoblarni tezkor amalga oshirish, tijorat takliflarini tayyorlash va rasmiylashtirish jarayonlarini 

moliyaviy jihatdan qo‘llab-quvvatlash;
•	 minimal foiz stavkalari bo‘yicha kreditlash va qulay qaytarish shartlari asosida yuqori darajadagi 

moliyaviy xizmatlar ko‘rsatish;
•	 eksportga yo‘naltirilgan ishlab chiqarishlarning shoshilinch ehtiyojlari uchun aylanma mablag‘lar bilan 

ta’minlash;
•	 mahsulot sifatini oshirish maqsadida korxonalarga mahalliy va import xomashyosini xarid qilishda 

moliyaviy yordam ko‘rsatish;
•	 eksport yetkazib berishdan oldingi va tovarlar jo‘natilgandan keyingi bosqichlarda moliyaviy qo‘llab-

quvvatlash.
Mamlakatda biznes eksportini moliyaviy qo‘llab-quvvatlash bo‘yicha asosiy funksiyalarni Hindiston Kichik 

biznesni rivojlantirish banki amalga oshiradi. Shu bilan birga, ushbu sohada 20 ga yaqin banklar va kredit-
moliya institutlari faoliyat yuritib, eksport operatsiyalarini moliyalashtirish, shuningdek, xorijiy investitsiyalarni 
turli xatarlardan sug‘urtalash bilan shug‘ullanadi. Yirik sanoat birlashmalari ham eksportni rivojlantirishga 
sezilarli hissa qo‘shmoqda.

Eksportni rivojlantirish bo‘yicha ijobiy tajribalarni inobatga olgan holda, Hindiston Savdo va sanoat vazirligi 
eksport hajmini keskin oshirishga qaratilgan strategiyani ishlab chiqdi. Mazkur strategiyaga ko‘ra, eksport 
hajmini yiliga qariyb ikki baravar oshirib, 150 mlrd AQSh dollariga yetkazish rejalashtirilgan. Strategiyani 
amalga oshirish moliyaviy va jamoat infratuzilmasini rivojlantirish orqali qo‘llab-quvvatlanadi.

Xitoy tajribasi shuni ko‘rsatadiki, mamlakat asosan tovarlar eksportiga ixtisoslashgan bo‘lib, xizmatlar 
ulushi nisbatan kamroqdir. Xitoy mahsulotlarining raqobatbardoshligi, avvalo, mehnat resurslarining samarali 
tashkil etilishi va yuqori mehnat unumdorligi bilan ta’minlanadi [14]. 2021-yilda Xitoyda ishlab chiqarilgan 
mahsulotlar uchun jahon o‘rta sinfining qariyb 30 foizini qamrab olgan yirik bozor shakllangan bo‘lib, ushbu 
bozorda mustahkam mavqega ega bo‘lish savdo ishtirokchilari uchun muhim strategik maqsadga aylangan.

Xitoy o‘z mahsulotlarini butun dunyoga eksport qiladi, uning asosiy savdo hamkorlari qatoriga AQSh, 
Yaponiya, Rossiya, Germaniya, Saudiya Arabistoni va Tayvan kiradi. Shu bilan birga, mamlakat ichki iste’molning 
ahamiyati ortib borayotgani kuzatilmoqda: agar ilgari ishlab chiqarilgan mahsulotlarning katta qismi eksportga 
yo‘naltirilgan bo‘lsa, 2020-2021-yillarda mahsulotlarning asosiy qismi ichki bozorga yo‘naltirildi.

Eksport dinamikasi shuni ko‘rsatadiki, 2021-yilning dastlabki to‘rt oyida Xitoy eksporti o‘tgan yilning shu 
davriga nisbatan 44 foizga oshib, 973,7 mlrd AQSh dollarini tashkil etdi. Tashqi savdoning umumiy hajmi esa 
1,79 trln dollariga yetdi, savdo profitsiti 157,9 mlrd dollarni tashkil etdi.

2023-yilda Xitoy eksportining yetakchi mahsulot guruhlari quyidagilardan iborat bo‘ldi [15]:
•	 elektr mashinalari va uskunalari – 899 mlrd dollar (26,5%);
•	 mashinalar va kompyuterlar – 512 mlrd dollar (15,1%);
•	 avtomobillar – 192,7 mlrd dollar (5,7%);
•	 plastmassa buyumlar – 132,5 mlrd dollar (3,9%);
•	 mebel va yig‘ma konstruksiyalar – 121 mlrd dollar (3,6%);
•	 temir va po‘lat buyumlar – 97,9 mlrd dollar (2,9%);
•	 o‘yinchoqlar – 89,1 mlrd dollar (2,6%);
•	 trikotaj kiyim va aksessuarlar – 83 mlrd dollar (2,5%);
•	 organik kimyoviy moddalar – 77,9 mlrd dollar (2,3%);
•	 kiyim va aksessuarlar – 70,9 mlrd dollar (2,1%).
Xitoyning eng yaxshi 10 ta eksport mahsuloti umumiy eksport qiymatining 67,2 foizini tashkil etadi. Shu 

bilan birga, 1990-yillardan buyon eksport tarkibida sifat jihatidan o‘zgarishlar kuzatilmoqda: qishloq xo‘jaligi 
mahsulotlari ulushi bosqichma-bosqich kamayib, yuqori texnologiyali va sanoat mahsulotlari ulushi ortib 
bormoqda.

X U L O S A  V A  T A K L I F L A R
Ishlab chiqarish sanoatining o‘rta texnologiyali mahsulotlari ulushi bosqichma-bosqich qisqarib, uning 

o‘rnini murakkab va yuqori texnologiyali mahsulotlar – xususan, elektron qurilmalar va kompyuter texnikasi 

egallamoqda. Bu jarayon eksport tarkibida mahsulotlarning texnologik murakkablik darajasini oshirishga 
yo‘naltirilgan strukturaviy siljishlar amalga oshirilayotganidan dalolat beradi.

Bugungi kunda Xitoy eksporti mamlakatning daromad darajasini inobatga olgan holda kutilganidan ko‘ra 
sanoati rivojlangan davlatlar eksport tarkibiga yaqinlashib bormoqda. Xitoy tomonidan eksport qilinayotgan 
mahsulotlarning yuqori murakkablik darajasi mamlakat daromadlarining barqaror o‘sishi bilan uzviy bog‘liq 
bo‘lib, bu holat eksport modelining sifat jihatidan takomillashayotganini ko‘rsatadi.

Mazkur tendensiya mamlakatning kelajakdagi iqtisodiy o‘sishi uchun eksport imkoniyatlarini yanada 
kengaytiradi. Asosiy g‘oya shundan iboratki, yuqori mahsuldor va bilim talab qiluvchi mahsulotlarni ishlab 
chiqarish va eksport qilish an’anaviy, past texnologiyali tovarlarga nisbatan iqtisodiy o‘sishni tezroq va 
barqarorroq ta’minlaydi. Shu sababli, eksport tarkibida bilimga asoslangan, yuqori qo‘shilgan qiymatga ega 
mahsulotlar ulushini oshirish iqtisodiy rivojlanishning ustuvor yo‘nalishiga aylanmoqda.

Foydalanilgan adabiyotlar ro‘yxati
1.	 Saltarelli F., Cimini V., Tacchella A., Zaccaria A., Cristelli M. Is Export a Probe for Domestic Production? / F. Saltarelli, V. 

Cimini, A. Tacchella, A. Zaccaria, M. Cristelli. DOI: 10.3389/fphy.2020.00180. // Frontiers in Physics. 2020. Т. 8. С. 1-11. 
https://www.frontiersin.org/articles/10.3389/fphy.2020.00180/full 

2.	 Tian G., Yu W., Vu T.T.H., Green Assessment of Imports and Exports of Wooden Forest Products Based on Forest 
Processing Industry: A Case Study of China. / G. Tian; W. Yu; T.T.H. Vu; G.-Y. Ma. DOI: 10.3390/f12020166 // Forests-
2021.-Т.12(166)-С.1-17. 

3.	 Han X., Wen Y., Kant S. The global competitiveness of the Chinese wooden furniture industry. / X. Han, Y. Wen, S. 
Kant. 10.1016/j.forpol.2009.07.006 // Forest Policy and Economics 2009. Т. 11(8). С. 561-569. URL: https://www.sci- 
hub.ru/10.1016/j.forpol.2009.07.006 

4.	 Vanam, D.B. Timber trade in India – Challenges and Policies / D.B. Vanam. DOI: 10.36713/epra2013 // International 
Journal of Multidisciplinary Research 2019.  Т. 5(12). С. 119-122. https://eprajournals.com/IJMR/article/1876/abstract 

5.	 Мозиас П.М. Экономика Китая: погружени в новую нормальность” / П.М. Мозиас. DOI 10.32609/0042-8736-2015-5-
134-158 // Вопросы экономики. 2015. № 5. С. 134–158. URL: https://elibrary.ru/trkczl (дата обращения 29.09.2023).

6.	 Kahiya E. Five decades of research on export barriers: Review and future directions
7.	 Искандарова Д.Б. Зарубежный опыт повышения экспортного потенциала страны. // “Экономика и социум”, №10 

(53), 2018. - с. 297-298.
8.	 Огрызов А.А. Опыт США по поддержке экспорта и экспортному кредитованию. // Мировая экономика, 2015, 

11(132). - с. 121.
9.	 Карачев И.А. Определение категории “экспортный потенциал предприятия” в контекст е формирования 

региональной модели ВЭД. // Вестник финансового университета, 4, 2015. с. 25.
10.	 Тишкина Е.А. Современные тенденции экспорта КНР. // Российский внешнеэкономической вестник, №12 

(Декабрь), 2009. - с. 19.



2025. № 11

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Iskandar IslomovIskandar Islomov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




